
اجرائیوي لنډيز

 که څه هم چې طبيعي سرچينې  اكثرا د هېواد د ټولو وګړو ګډ ملکیت ګڼل کیږي، خو د ځایي ټولنو د اړتياو څخه سترګې پټول د زیانونو سبب ګرځي. د يو كان پراختيا د پراخو اقتصادي، ټولنيز او چاپیریالیزو بدلونونو لامل ګرځي كوم چي بايد د اغېزمن شویو ځایي ټولنو سره په ګډه په دقت اداره شي. اوس مهال نوموړی مديريت تر ډېره د ټولنيزې پراختيا د تړونونو په مرسته  ترسره كيږي، چې هدف يې (۱) د ځایي ټولنو سره د اړيكو ښه والې او (۲)  دې ټولنو ته د عادلانه او تلپاتې ګټو برابرول دي.  

ټولڼې ډول ډول او پيچلې دي. لاندې كاري چوكات ځينې هغه لارښونې چمتو كوي چي څرنګه د یوې ټولنې ځانګړنې کولای شي د ټولنې په پراختيایي  تړونونو باندې خپل اغېز پریباسي:
· پیوستون لرونکې ټولنې  د پیاوړي ځایي حکومت په لرلو سره  (د الف موډل)
· دودیزه ټولنې چې غښتلې رسمي محلي حكومت پکې شتون و نلري(د ب موډل)
· د پياوړي رسمي حقوقي یا دودیزه اداراتو نه شتون؛ ويشل شوی ټولنه (د ج موډل) 

د ټولنې د موډلونو ترمنځ غټ توپيرونه

	
	د الف موډل
	د ب موډل 
	د ج موډل

	اداري رهبري 
	سياسي/ ټاکل شوي استازي
	دوديز مشران
	شتون نلري ، بايد رامنځ ته كړای شي

	د چا سره د ټولنې په پراختیایي تړون باندې خبرې اترې ترسره شوی دي؟
	سياسي / ټاکل شوي استازي، چې ممكن د ټولنې د اكثريت په وسيله تائيد شوی وي
	دوديز مشران، ممكن د ټولنې د اكثريت په وسيله تائيد شوی وي 
	رهبري بايد رامنځ ته او مخكې تر هر ډول مذاكرو بايد قانوني بڼه وركړای شي

	د قوانينو ډول
	دولتي وضعي قوانین
	دوديز قوانين (كيدای شي ټاكل او پلي كول يې ستونزمند وي، كېدای شي په بنيادي ډول رامنځ ته كولو ته اړتيا ولري)
	شتون نلري ، بايد رامنځ ته كړای شي

	د وړتیا لوړونې تګلاره
	د شته اداراتو  پیاوړي کول 
	د دوديزو مشرانو سره كار كول ( او د ټولنې د نورو غړو سره) تر څو یو  رسمي جوړښت رامنځته شي چې حقوقی اعتبار هم ولري
	د ټولنې د غړو سره كار كول تر څو  د رهبری يو مشروع جوړښت رامنځته  شي

	د موافقت پروسه (كوم شي ته اړتيا ده چي د ټولنې رضايت يا موافقت وښايي)
	د رهبری تائيد چي د اکثرو رايو د ملاټر څخه هم برخمند وي
	د دوديزه مشرانو او د اكثريت په منظوری سره (ممكن د رايو په وسيله)
	بايد رامنځ ته كړای شي، ممكن داسې یو ډول چې اكثريت په منظوری وي او د اقلیتونود حقوقو خوندیتوب ته هم پکې پام وشي.

	په مجموع كې د ټولنې د پراختيا د تړونونو رول
	كيدای شي هغه څه چې د رسمي اداراتو لخوا وړاندې کیږي، بشپړونکې اوسیږي.
	بايد رسمي وي او دودیز يا متعارف مشري ته قانوني وضعيت يا حالت وركړي
	بايد د مشرتوب يو ډول او د د ټولو ذیدخلو خواوو تر منځ د اړيكو لپاره يو كاري چوكاټ رامنځ ته كړي



 

په هر حال  که د ټولنې  پراختيا تړونونه  په داوطلب ډول یا د قانون له مخې ترسره شوی وی، د انعطاف شتون پکې مهم ګڼل کېږي. د دي لپاره چې كامياب اوسیږو، تړونونه بايد دا وړتيا ولري چې د هرې ټولنې ځانګړو اړتياو ته ځوابګو وي، تر څو د تعدیلاتو لپاره واضح پروسيجرونه چمتو او بايد د خبرو اترو د يوې پروسې له لارې رامنځته شي. د خبرو اترو پروسه په خپله با ارزښته ګټې رامنځ ته كوي لكه د مهارتونو وده، باور او درناوې او دغه یاد ټکې په هماغه اندازه مهم دي لكه وروستې تړون. 

د يو ميعاري كاري چوكاټ  چې پکې حل غوښتونکي موضوعات په ګوته او جزییات یی خبرو اترو ته پرېښودل شوی وي، وړاندیز کېږي. سره لدې چې هر تړون بايد ځانګړي حالات منعكس كړي، لاندې موضوعاتو ته بايد چې پام وشي: 

د تړون په اړخونو کې لږ تر لږه بايد چې د محلي دولت څخه  استازي ، د كان کیندنې شرکتونه، مدني ټولنه، او هغه ټولنې چې د پروژې په وسيله اغيزمنې کیږي، ګدون ولري. د اغيزمن شويو ټولنو پېژندل یو ستونزمنه پروسه ده، خو د تړونونو د بریا د تعین لپاره تر ټولو مهم فکتور ګنل کیږي.  د هغو ګنو اجزاو ترمنځ چې بايد په پام كې ونيول شي، پخپله-پيژندنه تر  ټولو غوره تګلاره بلل کېږي ځکه د خلکو لپاره دا فرصت برابروي چې د پروژې اغېزې په ګوته کړي کومې چې پرته له دې کار څخه ممکن د پېژندلو  څخه محروم پاتې شوی وی. د خطراتو او اغيزو ارزونه، څارنه او بياځلې ارزونه بايد د كړنو يوه برخه وي. 

ارتباطات يا اړيكې د ټولنې د استازو له لارې بايد د استخراج په جريان او يا له هغې څخه د مخه ترسره شي، او او د ټولنې د پراختيا د تړون  د پلي كېدلو او خبرو اترو په هكله معلومات چمتو كړي. د استازو د انتخاب پروسه او د دومداره اړيكو ميتودونه بايد رامنځ ته شي. 

د ټولنيزي پراختيا په تړون کې شامل د هرې خوا دندي او مسووليتونه بايد په واضح ډول بیان کړای شي.

د وړتیا لوړونې ته   كېدای شي اړتيا وي تر څو ډاډ تر لاسه شي چي ټولې خواوې د خبرواترو او ګډون لپاره  او همدا رنګه  د ټولنې د پراختیا د  تړون سره سم د خپلو ژمنو د پوره کولو لپاره مساوی وړتیا لري. 

د كانونو د شرکتونو او دولت لخواه د تړون د خواوو د وړتیا لوړونې او پلي کونې په مقصد بايد په كافي اندازه بوديجه  چمتو كړای شي . 

د نارضايتی او منازعاتو د حل ميكانيزمونه بايد رامنځ ته شي. صحيح ارتباطات، منظم مشاورت، مساويانه ګټې، د ټولنې د پراختیا یو انعطاف مننونکی تړون، ښه محلي پوهه، او په مناسب ډول د باندې پاتې یا ګوښه شوی ټولنو شمولیت اړین دی.
اداره: د ټولنې د پراختیا د تړونونو د مدیریت او پلي کونې چارې د یادو تړونونو لپاره د خبرو اترو برخه ده او د اداره کونې میکانیزمونو مثالونه  په لاندې ډول دي: 
· بودیجه یا صندوق چې د ټولنې د استازو لخوا به اداره کیږي
· د بودیجی د تخصیص او تادیاتو د څارنې لپاره دمالي مديريت، حساب وركول او د شفافيت ميكانيزمونه جوړول
· د تړلو پلان جوړونه
 
دا سند د   - Community Benefits Sharing  Executive Summaryده چی  لیوالو کسانو ته د یو خدمت په توګه وړاندی کیږي. د اختلاف په صورت کې د دې سند انګلیسې متن ته غوره توب  ورکول کیږي.

